
1.-2. bekkur Austurbæjarskóla.
Söngdagskrá 1.des.
Efnisyfirlit:
Talnaþula
Krummavísur- Krummi svaf í klettagjá..
Hvert er horfið laufið
Bíum, bíum, bambaló
Óli lokbrá
Á íslensku má alltaf finna svar
Skín í rauðar skotthúfur
Talnaþula
Einn og tveir, inn komu þeir,
þrír og fjórir, furðustórir.
Fimm og sex, sjö og átta,
svo fóru þeir að hátta,
níu, tíu, ellefu og tólf,
lögðu plöggin sín á gólf.
Fóru svo að sofa,
sína drauma lofa.
En um miðjan morgun
mamma vakti þá.
Þrettán, fjórtán, fimmtán, sextán,
fætur stukku þeir á
fóru svo að smala, suður fyrir á.
Sautján, átján, lambærnar fundu þeir þá.
Nítján voru tvílembdar torfunum á.
Tuttugu sauðina suður við mel,
teldu nú áfram og teldu nú vel.

Krummi svaf í klettagjá
Krummi svaf í klettagjá
kaldri vetrarnóttu á,
:,: verður margt að meini, :,:
fyrr en dagur fagur rann,
freðið nefið dregur hann
:,: undan stórum steini. :,:
 
Allt er frosið úti gor,
ekkert fæst við ströndu mor,
:,: svengd er metti mína, :,:
ef að húsum heim ég fer,
heimafrakkur bannar mér
:,: seppi úr sorpi að tína. :,:
 
Öll er þakin ísi jörð,
ekki séð á holtabörð
:,: fleygir fuglar geta, :,:
en þó leiti út um mó,
auða hvergi lítur tó,
:,: hvað á hrafn að eta? :,:
 
Á sér krummi ýfði stél,
einnig brýndi gogginn vel,
:,: flaug úr fjallagjótum, :,:
lítur yfir byggð og bú
á bæjum fyrr en vakna hjú,
:,: veifar vængjum skjótum. :,:
 
Sálaður á síðu lá
sauður feitur garði hjá,
:,: fyrrum frár á velli. :,:
“Krunk, krunk, nafnar komið hér!
Krunk, krunk, því oss búin er,
:,: krás á köldu svelli. :,:










Hvert er horfið laufið
Hvert er horfið laufið, sem var grænt í gær?
Þótt ég um það spyrji, verð ég engu nær.
Blöðin grænu hafa visnað, orðin gul og rauð.
Ef ég horfi miklu lengur verður hríslan auð.

Nú er ís á vatni, sem var autt í gær.
Yfir landið hélugráum ljóma slær.
Ég brýt heilann um það – segðu mér
hvað heldur þú?
Kemur haustið fyrst á morgun? 
Er það komið nú?

Bíum, bíum, bambaló
Þegar fjöllin fimbulhá
fylla brjóst þitt heitri þrá
leika skal ég langspil á,
það mun þinn hugann hugga.

-Bíum, bíum, bambaló,
bambaló og dillidillidó.
Vini mínum vagga ég í ró
en úti bíður andlit á glugga.-

Þegar veður geysa grimm,
grúfir yfir hríðin dimm,
kveiki ég á kertum fimm,
burflæmi skammdegis skugga.

Bíum, bíum, bambaló........

Óli lokbrá
Blunda þú nú, barnið mitt,
bráðum kemur nótt.
Óli lokbrá læðist inn
létt og ofurhljótt.
Hann mun sögur segja þér
sólskinslöndum frá,
þar sem glóa gullin blóm,
græn og rauð og blá.
En yfir þér englar vaka.
Þeir elska sinn litla vin.
Og gullvængjum blítt þeir blaka
við blikandi stjörnuskin.

Óli lokbrá leiðir þig
létt um draumsins svið.
:,: Heillar yfir barnsins brá
blíðan næturfrið. :,:
Óli lokbrá vakir vel
vini sínum hjá,
raular lögin sín,
ljóðin þýð og smám
leggur blítt á barnsins vör
brosin unaðsleg,
biður Guð að gefa þér
gæfuríkan veg.

Við dulmyndir djúprar nætur
dvelur þín unga sál,
í eyrum þér undurblítt lætur
englanna söngvamál.

Á íslensku má alltaf finna svar
Á íslensku má alltaf finna svar
og orða stórt og smátt sem er og var,
og hún á orð sem geyma gleði´ og sorg,
um gamalt líf og nýtt í sveit og borg.

Á vörum okkar verður tungan þjál,
þar vex og grær og dafnar okkar mál.
Að gæta hennar gildir hér og nú,
það gerir enginn - nema ég og þú.

Þórarinn Eldjárn(texti) /Atli Heimir (lag)
Skín í rauðar skotthúfur
Skín í rauðar skotthúfur 
skuggalangan daginn,
jólasveinar sækja að
sjást um allan bæinn.
Ljúf í geði leika sér
lítil börn í desember,
inn í frið´og ró´, út´ í frost og snjó
því að brátt koma björtu jólin,
bráðum koma jólin.

Upp´ á lofti, inn´ í skáp,
eru jólapakkar,
titra öll af tilhlökkun
tindilfættir krakkar.
Komi jólakötturinn
kemst hann ekk´í bæinn inn,
inn´í frið´og ró, út´í frost og snjó,
því að brátt koma björtu jólin,
bráðum koma jólin.

